
Inatsisartut suleriaasianni § 36, immikkoortoq 1 naapertorlugu matumuuna imaattumik Naalakker-
suisunut apeqquteqarpugut:  
 
Apeqqut: Pituffiup sakkutooqarfittut atorneqarnera Naalagaaffiup aningaasatigut qanoq i-
luanaarutigisartigivaa? Pituffiup attartorneranut akiliuteqartoqartarsimappat Nunatta kar-
sianut toqqaannartumik nakkartinneqartarnissaat pillugu Naalakkersuisut qanoq isumaqar-
pat? Pituffiullu Amerikamiunit sakkutooqarfittut atorneqarnera Danmark-ip nunattalu suti-
gut qanorlu iluaqutigivaat? 
(Inatsisartuni ilaasortaq Kristian Jeremiassen, ATASSUT) 
 
 
Tunngavilersuut: 
Naalagaaffeqatigiinnermi Qallunaat Nunaat Nunatsinnut unneqqarinnerusumik Pituffiup sakkutoo-
qarfittut atorneqarnera pillugu iliuuseqartariaqarpoq, taamaammat paasisariaqarparput illersornis-
samut isumaqatigiissut, taassumalu saniatigut Kalaallit Nunaata, Danmarkip aammalu USA-p akor-
nanni suleqatigiinnissamik isumaqatigiissutit, USA-ip qallunaallu akornanni aningaasatigut allati-
gullu qanoq iluaqutigineqarnersoq. 
 
Taamatuttaaq paasisariaqarparput Pituffiup sakkutooqarfittut amerikamiunit atorneqarnera Qallu-
naat naalagaaffiata qanoq iluanaarutigisartigineraa. 
 
Pituffiup sakkutooqarfittut atorneqarnera akeqanngitsuusimassappat tamanna pissusissamisuunngit-
soq isumaqarpunga, taamaammat akeqanngitsumik atorneqarsimappat nunatta karsianut akiliuteqar-
toqalersinnaanissaa isumaliutigineqartariaqartoq isumaqarpunga. 
 
Pituffik pillugu pujorsuup iluani ingerlasutut pinerput tamaanga killittariaqarpoq, nunattami sakku-
tooqarfittut atorneqarnera naleqarpoq. 
 
Pituffiullu amerikamiunit sakkutooqarfittut atorneqarnera Danmark-ip nunattalu qanoq iluaqutigine-
raat paaserusuppara tassani tunngavingivara Pituffiup sakkutooqarfittut atorneqarnera pillugu paa-
sissutissat tamaasa pissarsiarerusukkakkit. 
 
Piaartumik akineqarnissara naatsorsuutigaara, akissutillu ukununnga nassiunneqassasut kissaatigaa-
ra: krje@gh.gl kiisalu landstinget@gh.gl

